
Asociación Cultural
Amigos Camino Mozárabe - Vía Plata Ourense

Alto da Canda. Límite das provincias de Zamora e Ourense (A Mezquita).
Entrada en Galicia do Camiño Mozárabe – Vía da Prata



A Vía da Prata – Camiño Mozárabe de Sevilla a Santiago

A Vía da Prata – Camiño Mozárabe dende Granja de Moreruela a Santiago



A Asociación Amigos do Camiño Mozárabe – Vía da Prata Ourense

A Asociación Amigos do Camiño Mozárabe – Vía da Prata Ourense leva máis de 30 anos 
reivindicando e potenciando esta vía de peregrinación, traballando por conservar o seu 
estado e sinalización desde Lubián ata Santiago. Con motivo do último Xacobeo,  a nosa 
asociación desenvolveu un proxecto de promoción da Vía da Plata – Camiño Mozárabe.

“Todo camiño comeza cun primeiro paso”, dicía o filósofo chinés Lao-Tse, pero aquí, 
ademais, comeza coa Credencial do Peregrino se queres obter a Compostela ao chegar a 
Santiago. A asociación pon á túa disposición a Credencial, na que deben recollerse os selos 
dos lugares polos que pases, e coa que te identificarás na Oficina Internacional do 
Peregrino para conseguir a Compostela, o documento que certifica que completaches o 
Camiño.

          Credencial do Peregrino                                                                    Compostela

Para obter a Compostela debes facer, como mínimo, 100 quilómetros se os percorres a pé 
ou a cabalo, sendo a saída desde Ourense óptima para cumprir este requisito.

Se a túa opción é a bicicleta, desde A Gudiña podes sumar os 200 quilómetros necesarios 
para conseguir a Compostela.



Guiámoste polo Camiño

Con motivo do último Xacobeo, a asociación elaborou unha nova guía desde Sevilla ata 
Santiago de Compostela.

Nas súas 140 páxinas e 37 etapas, podes atopar toda a información necesaria para 
planificar e gozar da túa peregrinación, así como fermosas fotografías do máis destaca-
do de cada tramo. Por suposto, a información sobre albergues, gastronomía, paisaxe ou 
riqueza patrimonial e arquitectónica está presente nas descricións de cada etapa.

Podes contactar coa asociación por teléfono, redes sociais ou correo electrónico para 
facerte cun exemplar desta guía.

E se te decides a percorrer a Vía Plata – Camiño Mozárabe, entrarás en Santiago pola 
Porta de Mazarelos, a única que permanece en pé das sete portas que tiña a antiga 
muralla de Santiago de Compostela.



O camiño de Santiago desde Ourense

34a. CEA - CASTRO DOZÓN por OSEIRA (24 km) 

O peregrino ten dúas posibilidades para continuar ata Castro Dozón, ambas ben sinalizadas. A 
diferenza é que, se decide ir polo Mosteiro de Oseira, realizará uns 9 km máis, pero, a cambio, 
poderá gozar do mosteiro, o máis importante de Galicia, habitado por monxes cistercienses e con 
albergue para peregrinos.

36. LAXE - VEDRA. (34km)

Á saída de Castro Dozón atopámonos coa igrexa e cemiterio de San Salvador de O, cuxas cruces 
celtas se poden observar dende o camiño, e subimos ao alto de Santo Domingo (700 metros de 
altitude), chegando a Pontenoufe e, a continuación, á poboación de Botos.

O camiño discorre ata Donsión, onde hai cruceiro, fonte e unha igrexa barroca cun cemiterio de 
tumbas no chan. De Donsión pasamos a Laxe, onde hai un bo albergue, de madeira e formigón, 
situado no medio da aldea, á beira dun regato, a só 4 quilómetros de Lalín, poboación de maior 
entidade e con todos os servizos.

35. CASTRO DOZON - LAXE (18,5 km) 

37. VEDRA - SANTIAGO DE COMPOSTELA (17 km) 

Esta variante, que pasa polas aldeas de Cotelas e Piñor, está sinalizada por marcos xacobeos e 
case todo o percorrido transcorre por asfalto.

34b. CEA - CASTRO DOZÓN por PIÑOR (14,5 km) 

Na localidade de Ponte Taboada, o peregrino atoparase cun ponte románico do ano 912, parte do 
Camiño Real que unía Santiago con Ourense. Posteriormente, o camiño lévanos ata a vila de 
Silleda e a Bandeira, discorrendo a ruta por carreiros estreitos e frondosos.

Esta última etapa pasa polas localidades de Rubial, Gándara e Susana, a uns 10 km de Santiago. 
Este camiño entra na zona vella do casco urbano pola Porta de Mazarelos, a única que permane-
ce en pé das que daban acceso á antiga cidade amurallada de Santiago. O peregrino deberá 
continuar polo casco vello compostelán ata chegar á Praza do Obradoiro e á Catedral.

* Etapas segundo a  Guía “Via de la Plata Sevilla-Ourense-Santiago por el Camino Mozárabe”, edicións 2010 e 2021 publicadas por la Asociación
de Amigos Camiño Mozárabe - Vía Plata Ourense. Praza das Damas, 1, 32005 Ourense



O Camiño de Pórtico a Pórtico

O teu Camiño, se o comezas en Ourense, ten principio e final nun Pórtico. Cen quilóme-
tros separan os dous Pórticos máis famosos de Galicia, ou o que é o mesmo, cen quilóme-
tros separan o Paraíso, en Ourense, da Gloria, en Santiago.

O Pórtico do Paraíso da Catedral de Ourense é un dos conxuntos monumentais máis 
destacados do templo, e toma a súa influencia do que o Mestre Mateo ergue en Santia-
go, aínda que o ourensán é posterior (século XIII). A última restauración, finalizada en 2013, 
sacou á luz unha espectacular policromía nas figuras dos apóstolos e dos profetas.

Catedral de Ourense Catedral de Santiago

Pórtico do Paraíso na
Catedral de Ourense

Pórtico da Gloria na
Catedral de Santiago



O camiño de Santiago desde Ourense

* Etapa: OURENSE - CEA

A etapa comeza na cidade, tras cruzar o río Miño pola Ponte Vella, antigo ponte medieval de orixe 
romana, continuando despois pola Avenida das Caldas ata enlazar coa Avenida de Santiago.

Nunha pequena rotonda atópase unha escultura en pedra de Nicanor Carballo, que indica dúas 
posibles direccións do camiño: unha pola Costiña de Canedo e outra polo Camiño Real de 
Cudeiro. Ambas as alternativas comezan cunha forte subida e xúntanse máis adiante na aldea de 
Casasnovas.

33a: OURENSE - CEA por la Costiña de Canedo (22 km)

O peregrino debe continuar pola Avenida das Caldas. O traxecto pasa diante da estación de 
ferrocarril e sae á estrada N-120, pola que se avanza durante aproximadamente 2 km, ata 
chegar a un desvío á dereita que conduce a Castro de Beiro.

O camiño atravesa a pequena aldea de Quintela, e á esquerda un indicador sinala o inicio do 
tramo da Costiña de Canedo, cunha longura de 2.100 metros e unha pendente asfaltada do 19 %.

33b: OURENSE - CEA por Cudeiro (25km)

Nesta opción, xírase á dereita pola Avenida de Santiago en dirección a Cudeiro. O traxecto 
continúa ata chegar a unha gasolineira, onde un sinal guía aos camiñantes á dereita cara á rúa 
Camiño Real.

Ao chegar á aldea de Cudeiro, podemos ver un fermosa pazo, o Pazo de Soutelo (s. XVIII). Este 
camiño ofrece vistas excepcionais de toda a cidade. Á saída da aldea, comeza a subida polo 
Camiño Real, un dos mellores empedrados da Vía de la Plata en Galicia, que leva ata Tamallan-
cos, con bonitas casas de pedra e un pazo barroco (s. XVIII).

CEA. Capital do municipio do Concello de San Cristovo de Cea. Famosa polo seu pan elaborado 
con trigo do país, polas súas casas tradicionais e polos antigos fornos que se poden visitar.



A nosa labor continua de difusión

A Asociación organiza de xeito permanente xornadas de difusión e información sobre 
diversos aspectos da Vía de la Plata e do Camiño Mozárabe, co obxectivo de coñecer a 
súa historia, orixe, evolución e anécdotas, así como poñer en valor o seu valiosísimo 
patrimonio cultural, monumental e paisaxístico.

Do mesmo xeito, queremos inculcar o amor polo Camiño dende todos os ámbitos 
posibles, polo que colaboramos con colexios, concellos, asociacións ou entidades que 
o soliciten para organizar charlas ilustrativas nas que o público se sumerxe na 
apaixonante historia do Camiño, nas súas anécdotas e curiosidades.

http://caminomozarabeourense.ceo.es

E sempre nos poderás atopar tamén na nosa páxina web e nas redes sociais da Asociación.

Camino Mozárabe Vía Plata Ourense 

@caminomozarabeviaplata

Praza das Damas, 1 
32005 - Ourense

988 391 110


